
Annotatsiya. Mazkur tadqgiqotda Nigella sativa L. (qora sedana) o ‘simligining kimyoviy tarkibi
va flavonoidlar migdorining hududiy o ‘zgaruvchanligi tahlil qilindi. O ‘zbekiston sharoitida
o ‘stirilgan qora sedana namunalarida flavonoidlarning miqdori 1,32 + 0,18% ni tashkil etib, bu
Rossiya Federatsiyasining Ulyanovsk viloyatida o ‘stirilgan namunalar (1,71 = 0,22%) ga nisbatan
pastroq ekani aniglandi. Yog ‘ kislotalari tarkibi jihatidan esa mahalliy namunalar linolev kislotasiga
(62,3%) boyligi bilan ajralib turadi. Ushbu farqlar ekologik sharoit va o ‘simlikning o ‘sish fazasiga
bog‘liq ekanligi aniglangan. Tadgiqot natijalari qora sedananing O ‘zbekiston iglimida o ‘stirilgan
turlarini farmatsevtik xom ashyo sifatida ishlatish imkoniyatini kengaytiradi.

Kalit so‘zlar: Nigella sativa L., flavonoidlar, yog * kislotalari, kimyoviy tarkib, ekologik omillar,
biologik faollik.

Kirish. Qora sedana (Nigella sativa L.) qadimdan xalq tabobatida yallig‘lanishga qarshi,
immunostimulyator va antidiabetik vosita sifatida qo‘llanilgan [1]. O‘simlikning farmakologik ta’siri
asosan yog‘ kislotalari, efir moylari va flavonoidlarning sinergik ta’siri bilan bog‘liq [2]. Shunga
qaramay, qora sedananing kimyoviy tarkibi iqlim, tuproq turi va o‘sish davriga qarab sezilarli
darajada o‘zgaradi [3]. Shu sababli o‘simlikning O‘zbekiston sharoitida o‘stirilgan namunalarida
bioaktiv moddalarning miqdoriy tarkibini aniqlash dolzarb masala hisoblanadi.

Birinchi marta O°‘zbekiston iqlim sharoitida ofstirilgan Nigella sativa L. o‘simligining
flavonoid va yog* kislotalari miqdori aniqlanib, ularning Rossiya hududidagi populyatsiyalar bilan
solishtirma tahlili amalga oshirildi.

Aniglanishicha, mahalliy namunalar linolev kislotasiga boy bo‘lib, yuqori antioksidant
faollikka ega tabiily moy manbai hisoblanadi. Bu natijalar qora sedananing O‘zbekiston sharoitidagi
biokimyoviy o‘ziga xosligini va farmatsevtik qiymatini ilmiy asosda tasdiglaydi.

Tadqiqot materiali va usullari. Tadqiqot materiali sifatida 2024-yil vegetatsiya davrida
Buxoro viloyatining Qorako‘l tumani sharoitida yetishtirilgan Nigella sativa L. o‘simligi urug‘lari va
0‘t qismi ishlatildi. Namunalardagi flavonoidlar miqdori spektrofotometrik usulda, yog* kislotalari
esa gaz xromatografiyasi orqali aniglangan. Olingan natijalar Ulyanovsk va Samara viloyatlarida
o‘stirilgan namunalar haqidagi ma’lumotlar [4,5] bilan solishtirildi.

Natijalar va muhokama. O°‘zbekiston sharoitida o‘stirilgan qora sedana o‘t qismlarida
flavonoidlar miqdori 1,32 £ 0,18% ni tashkil etdi. Bu ko‘rsatkich Ulyanovsk viloyatida (1,71 =+
0,22%) va Samara viloyatida (1,54 + 0,19%) qayd etilgan qiymatlardan pastroqdir [4]. Bunday farq
o‘simlikning o‘sish davridagi harorat va namlik ko‘rsatkichlari bilan izohlanadi. Quruq va quyoshli
iglim sharoitida ikkilamchi metabolitlar, xususan flavonoidlarning sintezi pasayadi [6]. Shunga
qaramay, olingan natijalar flavonoidlarning o‘rtacha yuqori miqdorini ko‘rsatib, qora sedananing
mabhalliy populyatsiyalari farmakologik qiymatini tasdiglaydi.

Mabhalliy urug‘larda yog‘ miqdori 44,8% bo‘lib, tarkibida linolev kislotasi 62,3%, olein
kislotasi 21,6%, linolen kislotasi 3,4%, palmitin kislotasi 7,2% ni tashkil etdi. Bu ko‘rsatkichlar
boshqga mintaqalardagi ma’lumotlar bilan mos keladi, biroq linolev kislotasi miqdori nisbatan yuqori
ekani qayd etildi [7]. Yog* tarkibidagi bu farglar qora sedananing yog‘ xossalarini yaxshilaydi va uni
antioksidant xususiyatga ega tabiiy moylar sinfiga kiritadi.

Flavonoid va yog* kislotalari tarkibining uyg‘unligi o‘simlikning antioksidant xususiyatlarini
belgilaydi. Aynigsa, linolev kislotasining yuqori ulushi lipid peroksidlanish jarayonlarini
kamaytiradi, bu esa qora sedana yog‘ining antiaterosklerotik ta’sirini kuchaytiradi [8]. Flavonoidlar
esa yallig‘lanish mediatorlarini inhibe qilib, immun tizimni faollashtiradi [9]. Shunday qilib, qora

sedananing mahalliy namunalarida kuzatilgan kimyoviy tarkib o‘ziga xos ekologik moslashuv
natijasi bo‘lib, u o‘simlikning biologik faolligini saqlab qoladi.

Xulosa. Tadqiqot natijalariga ko‘ra, O‘zbekistonning quruq iqlim sharoitida o‘stirilgan Nigella
sativa L. namunalarida flavonoidlar miqdori Rossiya sharoitidagilarga nisbatan biroz past bo‘lsa-da,
yog* kislotalari, aynigsa linolev kislotasi ulushi yuqoriligi bilan ajralib turadi. Bu o‘zgarish
o‘simlikning ekologik moslashuv qobiliyati bilan izohlanadi. Mazkur natijalar qora sedananing
mahalliy populyatsiyalarini farmatsevtik xom ashyo sifatida ishlatish istigbolini kengaytiradi va
kelgusida ularning biotexnologik yetishtirish sharoitlarini optimallashtirish uchun ilmiy asos yaratadi.

